
				এই পাতাটির মুদ্রণ সংশোধন করা প্রয়োজন। 
সেদিন দেখেছি খণে খণে তুমি
ছু য়ে ছুয়ে যেতে বনতল,—
নুয়ে নুয়ে যেত ফুলদল । শুনেছিনু যেন মৃদু রিনিরিনি ক্ষীণ কটি ঘেরি’ বাজে কিঙ্কিণী, পেয়েছিনু যেন ছায়াপথে যেতে তব নিশ্বাস-পরিমল, ছু য়ে যেতে যবে বনতল ।
আজি আসিয়াছ ভুবন ভরিয়া
গগনে ছড়ায়ে এলোচুল ; চরণে জড়ায়ে বনফুল । ঢেকেছে আমারে তোমার ছায়ায়, সঘন সজল বিশাল মায়ায়, আকুল করেছ শু্যাম সমারোহে
হৃদয় সাগর-উপকূল s চরণে জড়ায়ে বনফুল ।
ফাঙ্কনে আমি ফুলবনে বসে’
গেথেছিনু যত ফুলহার সে নহে তোমার উপহার !

